
Rhaglen Hyfforddi Cydlynwyr Mynediad ar gyfer Gwledydd a Rhanbarthau 

Penodol 

Mae TripleC yn lansio menter newydd – Rhaglen Hyfforddi Cydlynwyr 

Mynediad ar gyfer Gwledydd a Rhanbarthau Penodol – sy’n cael ei hariannu 

gan Gronfa Sgiliau ScreenSkills HETV. 

Mae'r rhaglen wedi'i hanelu at bobl fyddar, anabl, a/neu niwrowahanol (DDN) 

sydd eisoes yn gweithio yn y diwydiant teledu, ar raglenni wedi’u sgriptio neu 

heb eu sgriptio, sydd am hyfforddi i fod yn Gydlynwyr Mynediad a datblygu eu 

sgiliau a chael profiad o weithio ym maes Teledu o Safon Uchel (HETV). 

Mae'r rhaglen yn canolbwyntio'n benodol ar gynyddu’r nifer o Gydlynwyr 

Mynediad wedi'u hyfforddi mewn ardaloedd o'r DU lle mae prinder o 

Gydlynwyr Mynediad ar gyfer y diwydiant teledu ar hyn o bryd.  

Ar gyfer pwy mae’r rhaglen yma? 

Rydyn ni’n chwilio am bobl sydd: 

●​ yn fyddar, anabl, a/neu’n niwrowahanol 

●​ eisoes yn gweithio yn y diwydiant teledu, gydag o leiaf ddau gredyd 

teledu 

●​ wedi’u lleoli yn un o’r gwledydd neu ranbarthau canlynol: 

●​ Dwyrain a Gorllewin Canolbarth Lloegr 

●​ Gogledd Ddwyrain Lloegr 

●​ Gogledd Iwerddon 

●​ Gogledd Orllewin Lloegr 

●​ Cymru 

●​ Swydd Efrog a Humber 

●​ yn gallu mynychu pob un o’r sesiynau hyfforddi, ac 

●​ ar gael i wneud lleoliadau taledig, os oes cynnig. 

Mae 6 lle ar gael ar gyfer y rhaglen hon.  

Beth fydd y rhaglen yn ei gynnwys? 



Nod yr hyfforddiant yw rhoi’r wybodaeth a’r sgiliau ymarferol sydd eu hangen 

arnoch i weithio fel Cydlynydd Mynediad ym maes Teledu o Safon Uchel. Bydd 

pynciau’r hyfforddiant yn cynnwys: 

●​ Gwneud cynyrchiadau’n hygyrch i aelodau’r cast a’r criw 

●​ Cyllid Hygyrchedd ym maes Teledu o Safon Uchel 

●​ Gofynion cyfreithiol a ffiniau rôl y Cydlynydd Mynediad 

●​ Dogfennau Hygyrchedd, a mwy 

Bydd y rhaglen hefyd yn cynnwys: 

●​ Cyfleoedd rhwydweithio – cyfleoedd i gwrdd â phobl eraill sy’n gweithio 

fel Cydlynwyr Mynediad a meithrin cysylltiadau yn y diwydiant. 

●​ Cyngor ymarferol ar sut i ffeindio gwaith fel Cydlynydd Mynediad a 

datblygu eich gyrfa yn y rôl. 

●​ Cyfleoedd am leoliadau taledig fel Cynorthwywyr Mynediad ar 

gynyrchiadau Teledu o Safon Uchel - yn dibynnu ar ymateb o fewn y 

diwydiant a nifer y lleoliadau sydd ar gael. 

Bydd y rhan fwyaf o’r rhaglen yn digwydd ar-lein, gyda rhai sesiynau hyfforddi 

wyneb yn wyneb hefyd. Bydd y sesiynau ar-lein yn cael eu cynnal yn 

wythnosol, ar foreau Mawrth. Bydd y sesiynau a ddysgir yn digwydd bob 

wythnos rhwng Chwefror a Mai 2027. 

Pam rydyn ni’n cynnal y rhaglen yma? 

Fel arfer, mae Cydlynwyr Mynediad yn cael eu cyflogi fel gweithwyr lleol. Mae 

hyn yn golygu bod rhaid i gynyrchiadau fedru dod o hyd i Gydlynwyr Mynediad 

wedi'u hyfforddi mewn gwahanol rannau o’r DU.  Mae ScreenSkills wedi 

ffeindio bod llai o Gydlynwyr Mynediad wedi’u hyfforddi ar gael i wneud y 

gwaith yma yn yr ardaloedd canlynol: Dwyrain a Gorllewin Canolbarth Lloegr, 

Gogledd Ddwyrain Lloegr, Gogledd Iwerddon, Cymru, a Swydd Efrog a Humber. 

Nod y rhaglen yw pontio'r bwlch daearyddol yma, a chynyddu'r nifer o 

Gydlynwyr Mynediad wedi'u hyfforddi sydd ar gael ledled y DU, fel y gall 

cynyrchiadau gael hyd i gymorth mynediad priodol lle bynnag y maen nhw’n 

ffilmio.  

Oherwydd ffocws penodol y rhaglen yma, dim ond ceisiadau gan bobl sy'n 

byw yn y gwledydd a'r rhanbarthau a nodwyd y gallwn eu derbyn. Mae 

hynny’n golygu lleoliad eich cartref, NID lle rydych chi’n fodlon teithio iddo. 



Eisiau gwybod mwy? 

Byddwn yn cynnal gweminar ar gyfer unrhyw un sydd â diddordeb mewn 

ymgeisio. 

Bydd y weminar yn gyfle i chi: 

●​ ddarganfod mwy am rôl y Cydlynydd Mynediad 

●​ cael mwy o wybodaeth am y rhaglen 

●​ gofyn cwestiynau cyn gwneud cais 

Mae mwy o fanylion am y weminar ar gael yma: 
https://www.eventbrite.co.uk/e/nations-and-regions-access-coordinator-programme-qa-webin
ar-tickets-2002564548472?aff=oddtdtcreator   

Sut i wneud cais:   

Gallwch wneud cais drwy glicio’r ddolen yma: HETV Nations and Regions 

Access Coordinator Programme 2026 - 2027 - Training Course - ScreenSkills 

neu drwy anfon eich atebion i gwestiynau’r ffurflen gais (yn Saesneg neu Iaith 

Arwyddion Prydain) at: hello@triplec.org.uk  

Hefyd, bydd angen i chi anfon eich CV, proffil a/neu ddolen IMDB at:  

hello@triplec.org.uk  

Dyddiad cau i geisiadau: 11:59pm ar 11 Tachwedd 2026 

Mae 6 o lefydd ar gael. 

Byddwn yn llunio rhestr fer o ymgeiswyr i’w cyfweld. Byddwn yn cysylltu â 

phob ymgeisydd i adael i chi wybod beth oedd canlyniad eich cais.  

Os byddwch yn cael eich gwahodd i gyfweliad, byddwn yn anfon cwestiynau’r 

cyfweliad atoch ymlaen llaw. Bydd y cyfweliadau’n cael eu cynnal yn ystod yr 

wythnos sy’n dechrau ar 23 Tachwedd.  

Os oes gyda chi unrhyw gwestiynau, neu os oes angen cymorth arnoch gyda’ch 

cais, ebostiwch ni ar:  hello@triplec.org.uk  

Cwestiynau am y ffurflen gais / gwybodaeth i’w gynnwys ar y ffurflen gais: 

Bydd Cydlynydd Mynediad yn gweithio ar y rhaglen. Os oes gyda chi unrhyw 

anghenion hygyrchedd o ran y broses ymgeisio, neu os hoffech chi gael 

cwestiynau’r ffurflen gais mewn fformat gwahanol, ebostiwch ni ar: 

hello@triplec.org.uk  

https://www.eventbrite.co.uk/e/nations-and-regions-access-coordinator-programme-qa-webinar-tickets-2002564548472?aff=oddtdtcreator
https://www.eventbrite.co.uk/e/nations-and-regions-access-coordinator-programme-qa-webinar-tickets-2002564548472?aff=oddtdtcreator

-​ Ydy eich hunaniaeth yn cynwys bod yn fyddar / anabl a/neu’n 

niwrowahanol? 

-​ Ble ydych chi’n byw? (nodwch y rhanbarth/gwlad a’ch cod post) 

-​ Ydych chi’n gallu mynychu pob un o’r sesiynau dysgu? 

-​ A fyddwch chi ar gael ac yn gallu mynd ar leoliadau taledig fel 

Cydlynydd Mynediad ar gynyrchiadau Teledu o Safon (HETV)? 

-​ Atodwch eich CV, neu cofiwch gynnwys dolen LinkedIn neu ddolen 

IMDB. 

 

1. Dywedwch wrthym am eich profiad o weithio ym maes teledu? 

Soniwch am eich credydau teledu a’ch rôl ar y cynyrchiadau hynny (tua 

200 o eiriau) 

 

2. Pam ydych chi eisiau bod yn Gydlynydd Mynediad? 

Dywedwch wrthym pam fod diddordeb gyda chi yn y rôl yma, a beth 

ydych chi’n gobeithio ei gael wrth gymryd rhan yn y rhaglen (tua 250 o 

eiriau) 

 

3. Beth ydych chi’n meddwl yw rôl Cydlynydd Mynediad? 

Does dim ots os nad ydych chi wedi gweithio fel Cydlynydd Mynediad o’r 

blaen, mae gyda ni ddiddordeb yn eich dealltwriaeth chi o’r rôl, a beth 

gall Cydlynydd Mynediad ei gyfrannu i gynhyrchiad (tua 100 o eiriau) 

 

4. Pa sgiliau, gwybodaeth a/neu brofiad sydd gyda chi a allai, yn eich 

barn chi, fod yn berthnasol neu’n ddefnyddiol ar gyfer cyflawni rôl fel 

Cydlynydd Mynediad? (tua 200 o eiriau)  

 



5. Beth hoffech chi ei ddysgu drwy gymryd rhan yn y rhaglen yma? (tua 

200 o eiriau) 


